«Китайкӧд ӧтувъя планъяс да инвестпроектъяс збыль вылӧ колӧ пӧртны олӧмӧ»

Та йылысь Коми Республикалӧн Веськӧдлан котырса Веськӧдлысь Владимир Тукмаков висьталіс Китайса народнӧй республикаысь делегацияӧс петкӧдлысьяскӧд аддзысьлігӧн.

Китайса инвесторъяслы петкӧдлісны уна сикас инвестиционнӧй проектъяс. «Белкомур»  кындзи сы дорӧ Архангельскса морскӧй портлысь вынйӧр паськӧдӧмӧн проект йитӧмкӧд сёрниыс муніс сы йылысь, кыдзи Китай вермас участвуйтны Пижемскӧй месторождениеын титанӧвӧй рудаяс да кварцевӧй лыа переработайтӧм кузя горно-металлургическӧй комплекс стрӧитӧмын да республикаын из шом да горюче-сланцевӧй месторождениеяс перйӧм кузя мукӧд проектын, а сідзжӧ улыс сорта древесина переработайтӧм кузя заводъяс стрӧитӧмын да мукӧд промышленнӧй проектын.

Таысь кындзи, Китайысь делегация видзӧдліс «Финн-угор этнокультурнӧй парк», кӧні экскурсия дырйи петкӧдлісны налы кӧр видзысьяслысь чум да чӧсмӧдлісны коми сёян-юанӧн, да «Сияние Севера» туристскӧй поезд.
«Кутам лача, мый Коми Республикаӧс Китайса гырысь компанияясысь воӧм йӧзӧн видзӧдлӧм бӧрын инвестиционнӧй удж кутас пӧртсьыны олӧмӧ да инфраструктура сӧвмӧдан юкӧнын збыльмасны инвестпроектъяс, сы лыдын кутас уджавны «Белкомур» кӧрт туй магистраль. Водзӧ вылӧ тӧдчанаӧн ёртасьӧмыс лоӧ горноруднӧй, вӧр отрасль да видз-му овмӧс юкӧнын, торйӧн нин вузасьӧм вылӧ кутӧдъяс  дырйи», - пасйис В.Тукмаков.

Став проектъяс серти, кутшӧмъясӧс вӧзйис Коми Республикаса Веськӧдлан котыр, лӧсьӧдӧмаӧсь торъя вӧзйӧмъяс китайскӧй инвесторъясӧн сэні участвуйтӧм вылӧ, кутшӧмъясӧс матысса кадӧ думайтсьӧ помӧдз вайӧдны китайса компанияяскӧд да банкъяскӧд.
***Китайса народнӧй республикаысь делегация: Чжоу Цютун — Войтыркостса инвестицияяслӧн Китайскӧй инвестиционнӧй компанияса медыджыд директор да Лю Синьвэн - Пекинын Веськӧдлан котырса юрнуӧдысьӧс вежысь China Railway Construction Bridge Engineering Bureau Group Co., Ltd;
